
Pek islää bir karar, ama vakıdında 
diil, zerä yazık ona, ani eşecik öldü ar-
tık, çünkü bu Kongres lääzımdı olsun 

Eni 2025-ci yılımız kutlu hem mutlu olsun!

Moldova tarıfından 1994-cü yı-
lın Kırım ayın (dekabri) 23-dä ga-
gauzlara verilän Gagauziya (Ga-
gauz Yeri) özel hak statusun 30-cu 
yıldönümünä. 

Bu Statusa adımnar böläydi:
Perestroyka çekettiynän avtonomi-

ya ruhu havada uçmaa başladı. Gagauz 
inteligenţiyası gagauzlara kultura av-
tonomiyasını fikirini haşlamaa başladı.

 1986 yılında gagauz rayonnnarın 
gazetalarında hem Kişinevun “Litera-
tura şi Arta” gazetasında gagauzça say-
falar tiparlanmaa başladılar. 

1986-da Moldovada “Bucaan dal-
gasında” televideniye hem radio kol-
verimneri açıldı. 

1988-ci yılda “Ana Sözü” gaze-
tası kuruldu. Bu iki presa yollarınnan 
gagauz dili, literaturası hem sözleri 
milletä hemen etişmää başladı. Fikirlär 
kaynamaa çeketti.

1988-ci yılda resimci Dimitriy SA-
VASTİNın masterskayasında toplanar-
dılar Dimitriy SAVASTİN, Dimitriy 
NOVAK, Görgi STAMATOV, İvan 
DYAÇUK, Todur ZANET da, gagauz 
milletinin gelecää için lafederäk hem 
düşüneräk, ortaya ölä bir ideyä koy-
dular: bir diskusiya klubu açmaa. O 
diskusiya klubun temelindä dä sora 
kuruldu “Gagauz Halkı” akıntısı. “Ga-
gauz Halkı” akıntısının ardına Çadırda 
kuruldu “Millet Sancısı”, Valkaneştä 
da – “Vatan” akıntıları.

1989-cu yılın Hederlez ayın (may) 
21-dä “Gagauz Halkı” akıntısının I-ci 
Syezdı oldu, da burada hepsi akıntılar 
“Gagauz Halkı” akıntının kanadı altın-
da birleştilär.

1989-cu yılın Canavar ayın 
(öktäbri) 29-da resimci Pötr VLAH, 
Leonid DOBROV, “Millet Sancısı” 
milli akıntının lideri Todur TERZİ 
Komratta  kaldırdılar Gagauzların 
BAYRAANI (Bayraanın avtoru – re-
simci Pötr VLAH) – maavi bezin or-
tasında Canavar kafası resimni, bezin 
yannarında da – horozçuklar.

1989-cu yılın Kasım ayın (noyab-
ri) 12-dä Komrat kutura Evindä olan 
gagauz halkın Üstolan Syezdında Karar 
alındı, ani Moldova Sovet Soţialist Res-
publikasının içindä Gagauz Avtonom 
Sovet Soţialist Respublikasını kurmaa.

1990-cı yılın Orak ayın (iyül) 22-
dä Gagauz Halkın Üstolan Syezdın-
da Gagauz Milli Bayraa hem Gagauz 
Milli Gimnası (avtorlar Todur ZANET 
hem Mihail KOLSA) kabledildi.

Bunu HİÇ BİR KERÄ 
diil lääzım unudalım!

Yaşasın Gagauziya (Gagauz Yeri) avtonomiyası!

1994-cü yılın Kırım ayın 23-dä, Moldova Parlamentı tarafından “Gagauziya (Gagauz Yeri) özel hak statusu için” 
№ 344 Kararını 101 deputattan 69-zun oylarınnan kabledilmesinnän, Moldova Respublikasının içindä Gagauziya 
(Gagauz Yeri) avtonomiyası kuruldu. Moldova Respublikasının № 003 “Monitorul Oficial” jurnalında tipalandık-
tan sora, 14.01.1995 günü bu Zakon, kevedä geçti.

taa beş yıl geeri, açan Gagauziya üstünä 
korkunç baskılar başladı hem Gagau-
ziyayı yok etmäk için, ozaman kuvedä 

Uşak duarkana yarı yolda kalmarsa,
Küçük ayın 15-dä dünneyä geleceymiş

Komrat meydanında miting yapan cümne insannarın “bütün bir milletin genoțidını durgutmaa” deyni, danış-
masına görä, 2024-cü yılın Kırım ayın 6-da Gagauziya Halk Topluşu (GHT) 22 oylan aldı karar, ani “Gagauziyanın 
hepsi uurlarda deputatların Kongresi”ni 2025-ci yılın Küçük ayın 15-dä yapmaa.

gelän “Çalışmak hem Birlik” (PAS) po-
litika partiyası taa kökleşmediydi hem 
milletimizin üstünä ksenofobiya selleri 
açmadıydı. Ama ozaman Gagauziyada 
kuvettä bulunnar, neçin sä, donnarına 
nestedip, bu iştän vazgeçtilär. Osa Ki-
şinev izin vermedii için mi bunu yap-
tılar? Bezbelli şindi donnar kurudu da 
Kişinev bu Kongresi yapmaa deyni izi-
ni verdi.

Nicä da olsa, uşak duarkana, adika 
“Gagauziyanın hepsi uurlarda deputat-
ların Kongresi”, yarı yolda kalmarsa, 
Küçük ayın 15-dä dünneyä geleceymiş.

Beni taa bir iş zeetler: GHT bu kararı 
alaceykana, Gagauziyanın tenini emän 
ölä denilän “Gagauz Yeri aksakallar bir-
lii” kuruluşundan da mı izin aldı acaba?

Akademik hem poet Todur ZANET, 
Gagauz Millli Gimnanın avtoru

2024-cü yılın Kırım ayın 23-dä
Gagauziya (Gagauz Yeri)

avtonomiyası 
30-cu yıldönümünü kutlayacek

V-ci Halklararası pedagogika Fo-
rumun ilk günündä oldu plenar otu-
ruşu, angısının özüydü – üürediciliin 
ilerlemesi vektoru. Forumun modera-
toru oldu  Komrat devlet Universite-
tınndan Prof. Dr. Mariya YANİOG-
LU.

Forumun Plenar oturuşunda hepsi 
üüredicilerä hem katılannara kutlama 
sözünnän danıştıla  Gagauziyanın Baş-

kankası Evgeniyä GUȚUL hem Gaga-
uziya üüredicilik Upravleniyanın başı 
Natalya KRİSTEVA.

Bu oturuşta kendi nasaatlarınnan 
toplanan pedagoglara danıştılar ölä 
anılmış insannar, nicä Moldovanın 
“İon Kränga” adına pedagogika uni-
versitetın lektoru Tudor LAP, Moldo-
vanın “İon Kränga” adına pedagogi-
ka universitettan Prof. Dr. Svetlana 

NASTAS, psiholog hem psihopedagog 
Prof. Dr. Emiliya LAPOŞİN hem baş-
kaları.

V-ci Halklararası pedagogika Fo-
rumun çerçevesindä taa bir önemni 
adım atıldı: Gagauziya hem Moldova 
üüredicilik kuruluşları arasında işbirlii 
annaşmaları imzalandı. Annaşmalar 
verecek kolayını regionnar arası baala-
rı kaavileştirmää, ortak proektları başa 
çıkarmaa, üüredicilär hem üürencilär 
arasında bilgilärlän hem marafetliklän 
paylaşmaa.

V-ci Halklararası pedagogika Fo-
rumun başarılmasının damgası oldu 
“İşbirlii hem fikir aacı”n donaklaması, 
nereyä Foruma katılannar astılar üüre-

diciliin gelecää için kendi dileklerini 
hem tekliflerini.

Forumun ikinci günündä çalışmalar 
onlayn sekțiyalarda oldular. 

V-ci Halklararası pedagogika Fo-
rumu hazırladı Gagauziya üüredicilik 
Upravleniyası, Komrat devlet Univer-
sitetınnan, Moldovanın “İon Kränga” 
adına pedagogika universitetınnan 
hem Gagauziya Bilim Merkezinnän 
ortaklıkta.

Bu yıl Forumda pay aldılar ABD, 
Bulgariya, Franțiya, Gagauziya, Ger-
maniya, Kazahstan, Kitay, Moldova, 
Romıniya, Rusiya, Türkiye hem Uk-
rayna üüredicilik sistemalarının tem-
silcileri.

V-ci Halklararası pedagogika Forumu: 
diişmeklär zamanında üüredicilik için dialog

Kasım ayın 28-29 günnerindä Gagauziyanın baş kasabasında Komrat-
ta geçti V-ci Halklararası pedagogika Forumu, angısınıda pay aldılar12 
devlettän ekspertlar hem pedagoglar. Forumun temel konusuydu – “Mo-
dern koşullarda üüredicilik sistemasının dinamikalı gelişimi: stimul edici 
bir üüredicilik ortamı”.

Geçennerdä, Çadır “Mihail ÇA-
KİR” lițeyin enilenän romın dili 
ofițial açılışı için, burayı, Moldovanın 
üüredicilik hem aaraştırma minist-
rusu Dan PERCIUNun başkannıın-
da, Kişinevdan bir delegațiya geldi. 
Delegațiyada vardılar ministerliin za-
ametçileri hem Moldova parlamentın 
deputatları.

Hepsi bu enileklär için annadarak, 
ministru Dan PERCIUN urguladı, 
ani “bu işlär için para verdilär: “Pe-

ople in Need Moldova” halklararası 
kuruluşu – 444 000 ley (remont hem 
inovațiyala için) hem 2,7 milion ley 
(şkolanın energiya efektlii için), Mol-
dovada Birleşik Milletllerin kaçaklar 
işleri “UNHCR-Moldova” kuruluşu 
– 115 000 ley (mebel hem oborudo-
vaniye için), Romıniya Pravitelstvo-
su – 100 000 ley (klasların remondu 
için). Bundan kaarä Romıniya Pravi-
telstvosu baaşladı şkolaya literatura 
kiyatlarını da.

hem aaraştırma ministerliinä bu pek 
paalı baaşışlar için.

Moldovanın üüredicilik hem aaraş-
tırma ministrusu Dan PERCIUN açık-
ladı, ani “bu yıl, Romıniya Pravitels-
tvosunun yardımınnan, Moldovadakı 
üüredicilik kuruluşlarına satın alındı 
69 şkola avtobusu, angılarından birisi 
bu gün Komrat “Nikolay Tretyakov” 
lițeyinä baaşlanêr”.

Söleyeräk burada kurulan 
“Gelecään klası” için, ani denkleşer 
büünkü tehnologiyalarlan hem üüre-
dicilik proțeslarınnan, ministru Dan 
PERCIUN urguladı, ani “bu klasın 
kurulması kolaylıı oldu Moldovanın 

üüredicilik hem aaraştırma ministerli-
in işbirliinnän”Gelecää tehnologiyası” 
(Innovate Moldova) proektınnan, ani 
ömürä geçiriler Moldovada Şvețiya 
Büükelçiliin “USAID Moldova” hem 
Büük Britaniyanın Büükelçiliin hem 
da țıfra tehnologiyaları koordinațiyası 
Milli merkezin parasınnan. Bu işä 
koordinațiya yapêr “Clasa Viitorului” 
üürediciliktä țifralı inovațiyalarda Mil-
li merkezi”.

Kendi tarafından “Nikolay Tretya-
kov” teoretik lițeyi cümne kuruluşun 
direktoru Polina Sergeevna PINTÄ 

hem bütün kolektiv şükür ettilär Ro-
mıniyaya hem Moldovanın üüredicilik 

Komrat “Nikolay Tretyakov” lițeyinä avtobus hem “Gelecään klası”
Komrat “Nikolay Tretyakov” teoretik lițeyi cümne kuruluşunda 

“Gelecään klası”nı açmaa hem bu lițeyä bir şkola avtobusu baaşlamaa deyni 
burayı Moldovanın üüredicilik hem aaraştırma ministrusu Dan PERCIUN 
geldi hem bu sıraları başardı.

Çadır kasabasının “Mihail ÇAKİR” lițeyindä romın dilinä aarlık
Çadır kasabasının “Mihail ÇAKİR” teoretik lițeyindä, romın dilini taa 

derindän üüretmää hem ona aarlık vermää deyni, bu yıl romın dili klasla-
rında remont yapıldı hem oralara eni mebellän oborudovaniye alındı.

Kasım ayın 30-da Çeşmäküüyün 
teoretik lițeyi büük hem gözäl bir 
yortulu sıraylan kendisinin 60-cı yıl-
dönümünü kutladı.

Bu yortulu sırada pay aldılar 
lițeyin şindiki hem veteran üüredicile-
ri, üürencilär, şkolanın vıpusknikleri, 
komşu şkolalardan hem Valkaneş ra-
yon administrațiyasından musaafirlär.

Kutlama hem konțert programası 
sırasında, kurulu masaların başında, 
kolaylık oldu musaafirlär, şkolanın vı-
pusknikleri hem üüredicelär konuşsun-
nar hem kendi aralarında lafetsinnär.

Bu yortulu yıldönümü sırasını 
yapmaa deyni sponsorluk yardımcılıı 
yaptılar bu şkolanın vıpusknikler hem 
lițeyin bütün kolektivı.

Kasım ayın 17-dä Komrat “Dimitriy Mavrodi” teoretik lițeyi cümne ku-
ruluşu kutladı kurulmasının 55-ci yıldönümünü. Lițeyin yıldönümü progra-
masında vardı sergilär, konțert hem kutlama sıraları.

Gagauziyanın üüredicilik kuruluşların 
Komrat “Dimitriy Mavrodi” teoretik lițeyi cümne kuruluşu 55 yaşını kutladı

Çeşmäküüyün teoretik lițeyi cümne kuruluşu 60-cı yıldönümünü kutladı

Gözäl hazırlanmış “Dimitriy Mav-
rodi” teoretik lițeyin 55-ci yıldönümü 
kutlama sırasında pay aldılar bu ku-
ruluşun üüredicileri hem üürencileri, 
o lițeyi başarannar, sıradan hem şan-
nı musaafirlär. Bu gündä, lițeyä saygı 
göstereräk hem insannarı kutlamaa 
deyni, yortulu sıraya geldilär Gagau-
ziyanın Başkankası Evgeniyä GUȚUL 
hem Gagauziya üüredicilik Upravleni-
yanın başı Natalya KRİSTEVA.

 “Dimitriy Mavrodi” teoretik lițeyi 
kuruldu 1969-cu yılda Komrat kasaba-
sının 6-cı şkolası olarak.

yıldönümümneri durmamayca kutlandı

gimnaziya cümne kuruluşu. Büünkü 
gündä gimnaziyada 32 üüredici işleer 
hem 355 üürenci (163 – başlangıç klas-
larda, 192 – orta klaslarda) var.

“Varvara Topal” adına gimnaziyası 
60-cı yıldönümümü kutlaması için o 
günü yortuya katıldılar gimnaziyanın 
üüredicileri hem üürencileri, bu gim-
naziyayı başaran insannar, küüyün 
primariyasının azalrı, Gagauziya üüre-
dicilik Upravleniyasının zaametçileri, 
Kongaz küüyün başka üüredicilik ku-
ruluşların işçileri hem temsilcileri.

Belliki, yortulu sırada çok kut-
lama sözleri tutuldu, gimnaziyanın 
üüredicilerinä Gramotalar hem Dip-
lomnar verildi. Gimnaziyanın vıpusk-

nikleri hem o günkü musaafirleri da 
boş ellän sıraya gelmedilär da baaşla-
dılar kendi Alma-materına baaşışlarını.

Gimnaziya için birkaç açıklama:
Bu üüredicilik kuruluşu, Kongazın 

№ 3 şkolası, kuruldı 1964-cü yılın Ka-
sım ayında, Kongazın № 1 şkolasının 
(büükü gündä “Todur Zanet” teoretik 
lițeyi cümne kuruluşu) olarak. Sora, 
1968-ci yılda o oldu, ilktän, kendibaşına 
sekiz klaslık şkola, sora da orta şkolaya 
döndürüldü. 2011-ci yılda gimnaziya 
statusunda çevirildi. 2016-cı yılda ona 

Varvara Petrovna TOPALın adı veril-
di, ani bu şkolada 47 yıl üüredici işledi 
hem 32 yıl bu şkolanın direktoru oldu. 
2022-ci yıldan beeri – “Varvara Topal” 

Kongazın “Varvara Topal” adına gimnaziyası 60-cı yıldönümümü kutladı
Kasım ayın 16-da büük şenniklän hem yortulu bir sıraylan Kongazın 

“Varvara Topal” adına gimnaziyası 60-cı yıldönümümü kutladı. Maasuz 
kutlama günü için gimnaziyada hazırlandı bir kultura programası hem 
partetlär sergisi.

Türkiyedän gelän bu musaafirlerä 
kendi adetlerini hem kulturasını gös-
terdip, gagauz halkı onnarı aarlamak-
tan pek mutlu oldu. Musaafirlär kendi-
leri dä, Gagauziyayı gezip, gagauzların 
kulturası için çok bilgi aldılar. Çadır 
hem Komrat kasabalarında geçän 
yortular sırasına katılıp, burada gaga-
uz kulturasını hem adetlerini taa islää 
tanıdılar. Gagauzlarlan da lafederäk, 
annadılar ani gagauzlar onna-
rın karadenizlilӓr dedeleri gibi 
lafederlӓr. Türkiyedӓn gelӓn 
saygılı musafirlӓr istoriya 
hem kulturayı inceledilӓr. En 
çok sevindilӓr ona, ki gagauz 
türkçesinnӓn lafedän halklan 
raat bir türk dilindӓ konuşup, 
annaşabildilӓr.

Musaafirlär küüyleri hem 
kasabaları dolaştılar, gezdilӓr, 
köklerini aaradılar. Ayırı inanç-
lan olarak insannarlan tanıştılar. 
Klisenin başçasında hem pazar-
da yaşlı bulülärlän lafettilӓr, on-
narın duyguylan dolu bakışları-
nı görӓbildilӓr. Komrattakı 5-ci 

uşak başçasına gelerӓk, o küçük yavru-
ların büülü gösterilerini siirettilär hem 
“Türk rayonnarında bir gülär üz Platfor-
ması” adından, bu Platformanın Konya-
lova dernek Başkanı Tekin SARIÇAM 
uşaklara pek gözäl baaşışlar verdi.

Bundan kaarä Çadır, Komrat hem 
Gagauziyanın kimi başka primarların-
nan buluşup, Türkiyedän musaafirlär 
“Türk rayonnarında bir gülär üz Plat-

forması” hem onun çalışması için an-
nattılar hem Gagauziyada yapılabilir 
ortak peroektları hakkında lafettilӓr. 

Gagauzlar için taa çok bilgi almak 
için Komrat ATATÜRK türk biblio-
tekasınnan tanıştılar. Burada Türkiye 
hem gagauz halkları arasındakı baala-
rın istoriyasını hem kultura önemniini 
gördülӓr. 

Komrat Devlet Üniversitetın rekto-

ru Serghei ZAHARİYAylan buluşmak-
ta ortak peroektları için lafettilӓr.

İki devlet arasında istoriya baalara 
da urgu yapan musafirlerimiz, Türkiye 
hem Gagauziya arasındakı ilişkileri taa 
ii noktalara getirmӓk için, gönüllü ça-
lışacaklarını söledilӓr. Biz dä onnarın 
bizä buyur etmelerinä çok sevindik. 
Kısa zaman içindӓ tekrar gelmelerini 
isteeriz.

Lidiya OSTAŞ,
Gagauziya üüredicilik

Upravleniyasının zaametçiykası

“Türk rayonnarında bir gülär üz Platforması”nın Gagauziya gezisi
Kasım ayında bakılan gagauzların büük “Kasım yortusu” sıralarına,  Gagauziyaya dostluk hem kultura baaları 

güçlendirmӓk için, Türkiyedän bir bölüm musaafir dä katıldı – zanatçılar, üüredicilär, bilim doktorları.

“Çizinin konstruktiv funkţiyası. 
Сeviz aacın dalı” temasında açık 
urokta üürediciyka Natalya TORLAK 
becerikli kullandı metodları hem ça-
lımnarı, kantarlamak strategiyalarını, 
angıları yardım etti illerletmää üüren-
cilerin becermeklerini. 

Uroon debeştirmäk etapında üüren-
cilerin kefi üüsek uura kaldırıldı, da 
onnar havezlän tema konusunda ken-
di bakışlarını argumentledilär. Urok-
ta yapıldı incäzanaat yaratmalarına 
siiretmäk hem analiz. Üüredici buyur 
etti üürencileri ana dilimizä, tabiata, 
onun gözelliinӓ sevgi göstermää.

Kaynak: Baurçu gimnaziyasının 
facebook sayfası

Baurçu gimnaziyasında resimcilik 
incäzanaatı disțıplinasında açık urok

2024-cü yılın Kırım ayın (dekabri) 6-da Baurçu gimnaziyasının 3 “A” klasında üürediciyka Natalya TORLAK 
“Gagauz dili hem literatura sferasını genişletmäk için” hem dili kullanmak için resimcilik incäzanaatı disțıplinasında 
“Çizinin konstruktiv funkţiyası. Сeviz aacın dalı” temasında bir açık urok verdi.

Kasım ayın 27-dä Çadırdakı eni 
kurulan “Oyuncak” kukla teatrusu 
Çadır “Andrieş” 8-ci uşak başçasın-
da seftä gösterdi gagauzça hazırladıı 
“Rız otu” kukla spektaklisini.

“Rız otu” kukla spektaklisini hazır-
layan hem sțenaya koyan “Oyuncak” 
kukla teatrusu hem onun aktörları. Bu 
teatru Gagauziyada seftä kurulan bir 
teatru, angısını kurdu “Mirkiras” Cüm-
ne Asoțiațiyası hem angısı işleer Çadır 
primariyasının kanadı altında. 

“Rız otu” pyesanın avtoru – gagauz 
dramaturgu Todur ZANET. Spektak-
liya muzıkayı yazdı kompozitor Fö-
dor GAYDARCI. Spektakli için hepsi 
kuklaları hem dekorațiyaları hazırladı-
lar hem yaptılar ustalar, ani çalışêrlar 
Çadır kasabasının zanaat uçilişesindä.

“Oyuncak” kukla teatrusunun ta-
rafından hazırlanan gagauzça kukla 
spektaklileri proektında lääzım toplan 
4 pyesaya görä spektakli hazırlansın. 
Şindi teatru ikinci pyesadan tutundu. 

Çadır primariyasınnan iş birliindä, 
“Oyuncak” kukla teatrusunun gagauz 
dilindä spektaklilär proektına arka ol-
dudu Moldovada işbirliindä Şveyțariya 
bürosu (Swiss Cooperation in Moldo-
va).

Çadır “Oyuncak” 
kukla teatrusunun 
gagauzça ilk gösterisi



Nikodim ORLİOGLUnun an-
masına adanmış serbest  güreştä 
Halklararası turnir on aarlık ka-
tegoriyasında yapıldı hem onda 
pay aldı 120-dän zeedä genç 
güreşçi Bulgariyadan, Gagauzi-
yadan, Moldovadan, Türkiyedän 
hem Ukraynadan.

Halklararası turnirın açılı-
şına katıldılar Kıpçak küüyün 
primarı hem popazı, Gagauziya 
Halk Topluşun deputatları Vale-
riy MANASTIRLI hem Dem-
yan KARASENİ, trenerlar hem 
büük güreçilik sportun veteran-
narı.

Gagauziya gençlik hem sport 
Upravleniyasının hem Kıpçak primariyası adından turnirda enseyennär hem pri-
zörlar kablettilär diploma, medali, kuboklar hem para baaşışları.

Bu çempionata katılan Çadırdakı 
“Sava Kioroglu” adına spotr şkolası-
nın karatê bölümünün “Sakura” sport 
klubun 12 kişilik komandası kazandı 
burada 13 medali: 5 altın, 3 gümüş 
hem 5 bronza medalisi.

Altın medalileri aldılar – Kseni-
ya KAPSAMUN, Pötr VORNİKOV, 
Aleksey KUNÇEV, Amina BUKUR 
hem Anastasiya EFTENİ.

Gümüş medalileri aldılar – Dar-
ya BOLOGAN, Mihail VORNİKOV, 
Pötr VORNİKOV (ikinci aarlık kate-
goriyasında).

Bronza medalileri aldılar – Anas-
tasiya KRİSTEVA, Dimitriy BAKU, 
Daniil KİRİȚA, İlya KİÇUK hem Sa-
veliy VORNİKOV.

Çadırdakı spotr şkolasının karatê 
bölümünün “Sakura” sport klubu 
karatêcıların trenerları Oleg hem Ni-
kita ÇEBOTAR, uşakların Bulgari-
yada parlak güreşleri için annadarak, 
açıkladılar bir dä meraklı işi: bir aar-
lık kategoriyasında, hepsi bulgarkaları 
enseyip, finala iki çadırlıyka çıktı – 
Anastasiya EFTENİ hem Darya BO-
LOGAN. Sonucunu siz bilersiniz.

Çadırdan karatêcılar Bulgariyada 13 medali aldılar
Kasımın 23-dä Bulgariyanın Şumen kasabasında 8-14 yaş arası uşaklar 

arasında Şinkiokuşinkay karatêsında çempionat oldu, neredä pay aldılar 
Bulgariyadan hem aşırıdan gelän 280 zeedä karatêcı.

Kasımın 21-24 günnerindä İspaniyanın Alikante kasabasında geçän kik-
boksingta dünnää Çempionatında (WKF) Moldovadan sportçular 18 medali 
kazandılar. Onnarın arasında 11 altın, 4 gümüş hem 3 bronza medalisi.

Kikboksingta medalleri kazandılar

Moldova için altın medalileri kazanannarın arasında var Gagauziyadan sport-
çular da – Gagauziyanın “Oguz” güreşçi klubundan kikboksingcıları Stanislav 
VERBİN hem İlya MANOLOV.

Sonu. Çeketmesi 1-ci sayfada
1990-cı yılın Harman ayın (av-

gust) 19-nda Gagauz Halkın Üstolan 
Syezdında baamsız Gagauz Respubli-
kasının kurulması dünneyä bildirildi. 
Syezd karar aldı o yılın Canavar ayın-
da Gagauz Respublikasının preziden-
tını hem Üüsek Sovetin deputatlarını 
seçmää.

1990-cı yılın Canavar ayın 25-29 
günnerindä, seçimneri kösteklemää 
hem Gagauz Respublikasını yok etmää 
deyni, Kişinev Gagauziya halkların 
üstünä volontörları yolladı.

1990-cı yılın Canavar ayın-
da (oktäbri) Gagauz Respublika-
sının prezidentı Stepan TOPAL se-
çildi. Üüsek Sovetin başı da Mihail 
KENDİGELÄN ayırıldı.

1990-cı yılın Canavar ayında 
(oktäbri) Gagauziyaya Sovetlär Birli-
in iç askeri girdi da Moldova hem Ga-
gauz Respublikası arasında duvar gibi 
durdu.

1993-cü yılda Leonid DOBROV 

Bunu HİÇ BİR KERÄ diil lääzım unudalım!
hem Konstantin TAUŞANCI Gagauzi-
ya (Gagauz Yeri) avtonom bölgesinin 
Zakon proektını önä çıkardılar. (Pro-
ektın incelemesindä pay aldılar Todur 
MARİNOGLU hem Todur ZANET. Ama 
onnarı proektı imzalamaa teklif edilme-
di da proektın avtoru Leonid DOBROV 
hem Konstantin TAUŞANCI sayılêr).

1994-cü yılın Kirez ayın (iyün) 
2-dä Komrada geldi Türkiyenin 9-cı 
prezidentı Suleyman DEMİREL, da 
Gagauz Respublikasının hem Moldova 
Respublikasının arasında avtonomiya-
nın kurulması annaşmada aracı oldu. 

1994-cü yılın Kırım ayın (dekab-
ri) 23-dä Moldova parlamentı kablet-
ti “Gagauziya (Gagauz Yeri) özel hak 
statusu için” Zakonu.

Ama unutmayalım: olmaydı 
1990-cı yılın Harman ayın (avgust) 
19-zu HİÇ BİR KERÄ olmayaceydı 
1994-cü yılın Kırım ayın (dekabri) 
23-çü da.

Akademik hem poet Todur ZANET, 
Gagauz Millli Gimnanın avtoru

Moldovanın veterannar arsın-
da masa tenisında Çempionatı artık 
üçüncülää olêr hem onda pay aldı 74 
veteran (adamnar hem karılar), onnarın 
arasında Gagauziyadan da 10 kişi.

Moldova Respublikasının veterannar 
arsında masa tenisında Çempionat

2024-cü yılın Kırım ayın 7-dä Gagauziyanın Avdarma küüyündä geçti 
Moldova Respublikasının veterannar arsında masa tenisında Çempionat.

Hepsi medalilerdän bir medaliyi dä 
(gümüş) kazadı Gagauziya da. Onun 
aldı Komrat UGSŞ-nın,  “Antares Av-
darma” hem “Fitland Comrat” klubla-
rın trenerı Nikolay MELENTİY.

Kıpçakta serbest güreştä XXII-ci
Halklararası turnirı geçti

2024-cü yılın Kasım ayın 30 – Kırım ayın 1-ri günnerindä Kıpçak 
küüyündä geçti Nikodim ORLİOGLUnun anmasına adanmış serbest 
güreştä XXII-ci Halklararası turnirı.

1-ci Türk dünnääsı gençlik Forumu çeşitli dallarında Gagauziyayı 3 kişi tem-
sil etti: (soldan) gagauz multiklerini seslendirän Valeriya TOPAL, gagauz artistı 
Edikt STOYKOV hem genç yazıcıyka Elena MOKANU.

Forumda Gagauziyayı temsil ettilär
2024-cü yılın Kasım ayın 20-24 günnerindä Kazahstanın Almatı ka-

sabasında geçti 1-ci Türk dünnääsı gençlik Forumu, neredä 20 türk 
devletlerindän 250 genç buluştu.

Bu on gün sürtän III-cü “Rusiya-
Vostok” türk hem dou halkların milli 
kulturaların “Kazanda Vostoçnıy Ba-
zar” Halklararası festivalindä pay aldı-
lar Rusiyanın 20 erindän hem dünne-
yin 30 devletindän 50 milli kulturanın 
temsilvileri. Onnarın arasında vardı 
Gagauziyanın Semön POMETKO adı-
na “Düz Ava” örnekli türkü hem oyun 
halk ansamblisi (öndercisi – Tatyana 
ŞÇEGOLEVA, horeograf – Viktor 
GRADİNAR), angısı becerdi en islää 
uurda hem en gözäl taraftan göstermää 

bu önemni Halklaraarası sırasında ga-
gauzları, gagauz kulturasını hem onun 
zenginniininnän parlamasını.

Büük ustalık hem incäzanaat iisik-
sizlii için Gagauziyanın “Düz Ava” 
örnekli türkü hem oyun halk ansamb-
lisinin, benzemesi olmayan ustalıını 
tanıyarak, III-cü “Rusiya-Vostok” türk 
hem dou halkların milli kulturaların 
“Kazanda Vostoçnıy Bazar” Halklara-
rası festivalin jürisi verdi bu ansamb-
liya festivalin I-ci uurda Laureat dip-
lomasını.

“Kazanda Vostoçnıy Bazar” Festivalindä gagauzları gösterdi
Kasım ayın 20-30 günnerindä Rusiyanın Tatarstan Respublikasında geçti 

III-cü “Rusiya-Vostok” türk hem dou halkların milli kulturaların “Kazanda 
Vostoçnıy Bazar” Halklararası festivali. Bu festival büünkü gündä tek olan 
bir festival, ani herkerä dolay yanında toplêêr bütün türk halkların artistle-
rini, türkücülerini hem muzıkaylan ilgili kultura insannarını.

Gala konțertta, büünkü kuvetlerä et-
nika arasında ilişkileri kaavileştirmäk 
uurunda izmet edän kişilerä ödüllär ve-
rildi. O insannarın işleri için nasaat etti 
Etnika arası ilişkileri Agenstvosunun 
başı Veçeslav REABÇİNSKİY.

Gagauz milletinin adından burada 
kendilerini temsil edän etnika insanna-
rı da ödüllär kabletti. Onnarın arasın-
da:

“Etnika kuruluşların birleştirilmesi 
için” – Nikolay TERZİ, Moldova Res-
publikasının “Gagauz Cümnesi” Cüm-
ne Birliin predsedateli;

“Etnika arası işbirliini ilerletmäk 
için” – Anatoliy TOPAL, Çadır kasa-
basının primarı;

“Etnika arası cümnelerini ilerletmäk 
için” – Sergey ANASTASOV, Komrat 
kasabasının primarı.

Moldovanın etnika cümnelerin Gala 
konțertında pay aldı hem nasaat etti 
Moldova Prezidentı Maya SANDU.

Gagauz milletindän etnika 
olan kişilerä ödül verildi

Kırım ayın 3-dä Kişinevun Respublika Sarayında oldu Moldova etnika 
cümnelerin Gala konțertı, neredä pay aldı 600 insandan zeedä kişi, angıla-
rın arasında vardılar etnika hem milletlik grupaların temsilcileri, erindeki 
hem merkez kuvetlerin zaametçileri, halklarası kuruluşların adamnarı.


